ඇමුණුම් අංක 03
3. දුම්වැටි හා මත්ද්‍රව්‍ය නිවාරණය, ගෘහ කලමනාකරණය හා සතුටු පවුල් වැඩසටහන
හැදින්වීම 
වර්තමාන පවුල් ඒකකය දෙස අවධානය යොමු කර බලනවිට ඔවුන් ආර්ථික සංවර්ධනය අත්පත් කර ගත්තද  මානව සම්බන්ධතාවලින් විතැන් වී අතිධාවනකාරි ස්වරුපයෙන් ක්‍රියාකරන බවක් දැකිය හැකිය. නුතන තාක්ෂණික මේවලම් වෙත අවිචාරවත් ලෙස ගොදුරුවීම, එකිනෙකා පරයා විවිධ දේ අත්පත් කර ගැනීමේ තරඟය, මත්ද්‍රව්‍ය හා මත්පැන්වලට ගොදුරු විම, බෝ නොවන රෝගවලට ගොදුරු වීමේ ප්‍රවනතාවය ඉහළයාම හා ආතතිය වැනි තත්ත්වයන් නිසා  ඔවුන් ලබාගෙන ඇති පරාජයන් අතිමහත්ය.
එබැවින් ආර්ථික සංවර්ධනයට සමගාමිව යමින් සමාජීය සංවර්ධන ඉලක්කයන් සාක්ෂාත් කර ගැනීමට ප්‍රජාවගේ අවබෝධය දියුණු කිරීම තුළින් තෘප්තිමත් පවුල් ජිවිතයක් ගත කිරිමේ වැදගත්කම, මත්ද්‍රව්‍ය හා මත්පැන්වලින්  අත්මිදිම, ගෘහ කළමනාකරණය, බෝ නොවන රෝගවලට ගොදුරු නොවි ආරක්ෂා විමේ වැදගත්කම ආදි අංශයන් යටතේ 2018 වර්ෂයේ සවිබල ගැන්විමේ වැඩසටහන යටතේ හදුනා  ගත් පවුල් 125,000 ක් දැනුවත් කිරිමට අපේක්ෂිතය.
මේ යටතේ ඔබ දිස්ත්‍රික්කයේ සවිබල ගැන්විමේ වැඩසටහන සඳහා හදුනාගත් පවුල් සංඛ්‍යාව ඉලක්ක ප්‍රජාව වියයුතු අතර ඔවුන් මුහුණ දෙන සමාජීය ගැටළු නිවැරැදිව අවබෝධ කරගෙන  ප්‍රාදේශිය ලේකම් කොට්ඨාශ මට්ටමින් වැඩසටහන් සංවිධානය කළ යුතුය. වැඩසටහන පැවැත්වීමට පෙර එක් එක් පවුල් ඒකකය මුහුණ දෙන ගැටළු නිවැරැදිව හඳුනාගෙන  එම තොරතුරු මත පදනම්ව වැඩසටහන් සැලසුම් කළ යුතුය.
මෙම වැඩසටහන ක්‍රියාත්මක කිරීමේදී එක් පුද්ගලයකුට සංග්‍රහ වියදම්, ලිපිද්‍රව්‍ය හා සම්පත්දායක දීමනා ලෙස රුපියල් 300 ක් වන ලෙස දිස්ත්‍රික්කය සඳහා ප්‍රතිපාදන වෙන්කර ඇත. එම ප්‍රතිපාදන ප්‍රමාණය අනුව සවිබල ගැන්විමේ ඉලක්කගත පවුල් පුහුණු වැඩසටහන් වලට සම්බන්ධ කළයුතු අතර අවම වශයෙන් පැය 05 ක් වත් ආවරණය වන පරිදි මත්ද්‍රව්‍ය හා දුම්වැටි  භාවිතය වැළැක්වීම, ගෘහ කළමනාකරණය හා බෝ නොවන රෝග වලින් ආරක්ෂාවීම සම්බන්ධව න්‍යායාත්මක මෙන්ම ප්‍රායෝගික දැනුමැති වඩාත් සුදුසු සම්පත් දායකයින් සම්බන්ධ කරගනිමින් ඵලදායි එක්දින වැඩසටහන් පැවැත්වීමට කටයුතු කළ යුතුය. 
වැඩසටහනේ විෂය අන්තර්ගතය.
1. මත්ද්‍රව්‍ය හා දුම්වැටි භාවිතයෙන් වැලකීම
2. ගෘහ කළමනාකරණය
3. බෝ නොවන රෝගවලින් ආරක්ෂා වීම
වැඩසටහන ක්‍රියාත්මක කිරිමෙන් අපේක්ෂිත ප්‍රතිඵල
1. සවිබල ගැන්වීම සඳහා හදුනාගත් පවුල් 125,000 ක් මුහුණදෙන  සමාජීය ගැටළු අවමවීම, නිර්මාණාත්මක වැඩසටහනක් තුළින් විධිමත් ගෘහ කළමනාකරණ ක්‍රමයක් අනුගමනය කරන පවුල් ගොඩනැගිම හා මාස 06 ක් එම පවුල් අඛණ්ඩව අධික්ෂණයකට ලක් කිරිම.
2. ප්‍රාදේශිය ලේකම් කොට්ඨාසයකින් අවම වශයෙන් පවුල් 20 ක් මත්ද්‍රව්‍ය හා දුම්වැටි භාවිතයෙන් මුදවා ගැනීම.
3. ප්‍රාදේශිය ලේකම් කොට්ඨාසයකින් දුම්වැටි අලෙවි කරන වෙළදසැල් 15 ක අලෙවිය නතර කිරීම.
වැඩසටහන ක්‍රියාත්මක කිරිමේ වගකීම හා කාල රාමුව
වැඩසටහන ක්‍රියාත්මක කිරිමේ වගකීම හා කාල රාමුව ඇමුණුම් අංක 03.A හා දැක්වෙන අතර ඒ අනුව නියමිත කාල සීමාව තුළ අදාල පරිදි කටයුතු කළ යුතුය.

